Tillaga að upplýsingabréfi/tölvupósti skóla til forsjáraðila 
Efni: Upplýsingar skóla til forsjáraðila vegna stöðu- og framvinduprófa Matsferils.
Kæri forsjáraðili,
Skólinn okkar er einn af 26 skólum á landinu sem er í samvinnu við Miðstöð menntunar og skólaþjónustu (MMS) um þróun á stafrænum stöðu- og framvinduprófum í lesskilningi og stærðfræði. Þessi próf verða hluti af Matsferli sem mun innihalda fjölbreytt matstæki sem hægt verður að nota til að afla reglulegra upplýsinga um stöðu og framfarir nemenda og bregðast við þegar þörf krefur.
Hlutverk okkar er að leggja fyrir próf í lesskilningi og stærðfræði fyrir nemendur okkar í 4.-10. bekk. Fyrirlögnin fer fram á tímabilinu 17. mars - 11. apríl 2025. Fyrirlögn prófanna krefst ekki sérstaks undirbúnings en tilgangur hennar er meðal annars að safna upplýsingum um frammistöðu nemenda svo hægt sé að útbúa viðmið um árangur fyrir allt landið. 
Gert er ráð fyrir að allir nemendur, sem fylgja bekk og uppfylla hæfniviðmið fyrir sinn aldur, taki prófin. Ýmis konar stuðningsúrræði verða í boði fyrir þá nemendur sem þess þurfa en það verður hlutverk okkar, í samráði við nemendur, að ákveða og skipuleggja hvernig þau verða nýtt. Við getum veitt ykkur nánari upplýsingar um undanþágur og stuðningsúrræði ef óskað er.
Eins og áður hefur komið fram eru prófin stafræn og verða lögð fyrir í stafrænu prófakerfi. Þar sem nemendur eru óvanir slíkum prófum hefur MMS útbúið sýnispróf sem gott er að fara í gegnum til að æfa sig fyrir próftökuna. Í sýnisprófinu er einnig að finna myndband sem útskýrir vel notkun ýmissa verkfæra sem nemendum stendur til boða að nota á meðan á próffyrirlögninni stendur. Sýnisprófið er öllum opið og hægt að skoða það eða æfa sig eins oft og þörf krefur. Sýnisprófið má finna á synisprof.mms.is
Ef þið óskið eftir frekari upplýsingum um verkefnið er ykkur velkomið að hafa samband. Við, í samvinnu við MMS, munum svara öllum spurningum og vangaveltum sem upp kunna að koma. Munið bara að prófin krefjast ekki sérstaks undirbúnings og að allt skipulag er í höndum skóla og MMS.
Bestu kveðjur,
Nafn skólastjóra

